
ਬਿਖਮ/ਬਿਖੜਾ ਔਖਾ 

ਪਰਦੇਸ ਵੰਞਣਾ ਤੇ ਵੰਞ ਕੇ ਵਸਣਾ, ਬਿਖਮ/ਬਿਖੜਾ ਹੇ।

(ਪਰਦੇਸ ਜਾਣਾ ਤੇ ਜਾ ਕੇ ਵਸਣਾ, ਔਖਾ ਹੈ) 
ਬਿੱਖ/ਬਿਖਿਆ: ਵਿਸ਼/ਜ਼ਹਿਰ

ਜੇ ਵਿਸ਼ਵਾਸ਼ ਨਾ ਹੋਵੇ ਤਾਂ ਅੰਮ੍ਰਿਤ ਵੀ ਬਿਖ/ਬਿਖਿਆ ਹੇ।

(ਜੇ ਵਿਸ਼ਵਾਸ਼ ਨਾ ਹੋਵੇ ਤਾਂ ਅੰਮ੍ਰਿਤ ਵੀ ਵਿਸ਼/ਜ਼ਹਿਰ ਹੈ) 
ਬਿਖਾਧ: ਝਗੜਾ-ਦੇਖੋ 'ਬਖਾਧ' 
ਬਿੰਗ: ਕਾਪਾ

ਯਾਰ ਖੁਣੋਂ ਜੀਵਣਾ, ਕਸਾਈ ਦਾ ਬਿੰਗ ਝਲੁਣ ਹੇ। 

(ਪਿਆਰੇ ਬਿਨਾਂ ਜੀਣ, ਕਸਾਈ ਦੇ ਕਾਪੇ ਨਾਲ ਵਢੀਣ ਹੈ) 
ਬਿੱਜ ਪੈਣੀ: ਬਿਜਲੀ ਡਿਗਣੀ 

ਮੌਤ ਦੀ ਖਬਰ ਆਈ, ਜਾਣੋ ਟੱਬਰ ਤੇ ਬਿੱਜ ਆ ਪਈ।

(ਮੌਤ ਦੀ ਸੂਚਨਾ ਆਈ, ਜਾਣੋ ਟੱਬਰ ਤੇ ਬਿਜਲੀ ਆ ਡਿੱਗੀ) 
ਬਿਦ/ਬਿਦਣਾ: ਸੁਗਾਤ/ਮੁਕਾਬਲਾ ਕਰਨਾ

ਧੀਆਂ ਕੂੰ ਬਿਦ ਘਲਣੇ ਤੂੰ ਮਾਪੇ ਬਿਨ੍ਹਾਂ ਨਾਲ ਬਿਦਦੇ ਹਿਨ।

(ਧੀਆਂ ਨੂੰ ਸੁਗਾਤ ਘਲਣ ਨੂੰ ਮਾਪੇ ਹੋਰਾਂ ਨਾਲ ਮੁਕਾਬਲੇ ਕਰਦੇ ਹਨ) 
ਬਿਲੱਜੀ: ਬਿਸ਼ਰਮ

ਬਿਲੱਜੀ ਥੀ ਬੈਠੀ ਹੇ, ਨਾ ਡਸਣ ਵਾਲੀ ਗਲ ਵੀ ਕੱਢ ਡੇਂਦੀ ਹੇ।

(ਬੇਸ਼ਰਮ ਹੋਈ ਬੈਠੀ ਹੈ, ਨਾ ਦਸਣ ਵਾਲੀ ਗਲ ਵੀ ਕਢ ਦਿੰਦੀ ਹੈ) 
ਬਿਰਥਾ: ਵਿਅਰਥ/ਅਜਾਈਂ

ਬਿਰਥਾ ਕਡੂੰ ਵੈਂਦੀ ਹੇ, ਅਵਾਮ ਦੀ ਧਾਰੀ ਆਸਥਾ। 

(ਅਜਾਈਂ ਕਦੋਂ ਜਾਂਦਾ ਹੈ, ਆਮ ਲੋਕਾਂ ਦਾ ਭਰੋਸਾ) 
ਬਿਲਾਂਘ: ਕਦਮ 

ਬਸ ਥਈ ਪਈ ਹੇ, ਹੁਣ ਤਾਂ ਬਿਲਾਂਘ ਹੀ ਨਹੀਂ ਪਟੀਦੀ।

(ਬਸ ਹੋਈ ਪਈ ਹੈ, ਹੁਣ ਤਾਂ ਕਦਮ ਹੀ ਨਹੀਂ ਪੁਟੀਦਾ) 
ਬਿਲਾਣੀ: ਸਹੇਲੀ

ਤੀਆਂ ਤੇ ਵੈਸੂੰ ਤਾਂ ਕੋਈ ਬਿਲਾਣੀਆਂ ਮਿਲ ਪੋਸਿਨ।

(ਤੀਆਂ ਤੇ ਜਾਵਾਂਗੀਆਂ ਤਾਂ ਕਈ ਸਹੇਲੀਆਂ ਮਿਲ ਪੈਣਗੀਆਂ) 
ਬੀੜੇ: ਬਟਣ

ਚੜ੍ਹੀ ਜਵਾਨੀ ਤਿੜਕਣ ਬੀੜੇ, ਜ਼ੋਰ ਨਾ ਵੰਞੇ ਝੱਲਿਆ।

(ਚੜ੍ਹੀ ਜੁਆਨੀ, ਬਟਣ ਟੁੱਟਣ, ਜ਼ੋਰ ਨਾ ਜਾਵੇ ਝੱਲਿਆ) 
ਬੁਸ ਵੰਞਣਾ: ਬੇਹੇ ਹੋ ਜਾਣੇ

ਫਿਰਕੂ ਭੜਕਾਵਣ ਦੀਆਂ ਗਲਾਂ ਹੁਣ ਬੁਸ ਗਈਆਂ ਹਿਨ। 

(ਫਿਰਕੂ ਭੜਕਾਹਟ ਦੀਆਂ ਗਲਾਂ ਹੁਣ ਬੇਹੀਆਂ ਹੋ ਗਈਆਂ ਨੇ)

